


Jesu Eli Na ?
Eyelu ka Jesu kakateketama edjedja uma la amvutshi.
Ulungi, usekaseka w'emuma ayutsho diemi. Ndi ayuta ona 
pami. Kawuwole vati: Emanuwele.
(Kitshimudi ati: Unyashungu la su.  Isaya 7:14)
Eutwela ka Jesu Krisu kaki okone. Lam'akambamela Mariya, nyangu, le 
Josefu, la ntundu ka vo wateyana, ndi akatanema la diemi diakandatshu 
uma le Nyuma k'Ololo. Umendi Josefu aki untu ololo. Ndi 
kunangambenyanya, akalangi mbukimo lu usheshe. Keli 
lam'akandakanaka dia akambu aso, nyulungi, ondjelo a Khumadiondjo 
akene ke ndi lu do. Ndi akawutela ati: We Josefu, kanula ya Davidi, tukaki 
woma dia mbosa wadeye Mariya. Ne dis diemi diutshwindi diku, dieli uma
le Nyuma k'Ololo. Ndi ayuta ona pami. Kuwole wati: JESU, ne ia ndi 
kayushimbela wudja andi uma lu kolo yawo. Dikambu ne tshe diambuya 
dia nshidiya diui diakati Khumadiondjo l'unyo w'umvutshi ati:

 (Mateu 1:18-22)

Filipo akenyi Natanyele. Ndi akawutela ati: Tambena one lakafundi Mose 
lu elembe ndu amvutshi, Jesu y'usi Nazaeta, on'a Josefu.    (Joani 1:45)

Jesu akayi la Nazareta, lene akanduli. Ndi akoto l'etemwelo lushi l'ekila, 
uku aki etshelu kandi. Ndi akemala dia mbala mukanda a Unyashungu. 
Wakawusha buku dia umvutshi Isaya, ku ndi akombola wombo w'afundelu
w'ekila, akenyi dihuli diakawafundi ati: Nyumu ka Khumadiondjo 
kambumbahema, ne dia ndi akankidia dia dimi nsambisha akanga a weula 
lukumu l'ololo. Ndi akantumi dia ntutela wane wambundama dikambu dia 
etshungwelu, ndu akanga a tutshungu dia esenelo, la dia ntshungula wane 
wambusuyama, la dia mvutela antu dia eleku kaketawo Khumadiondjo. 
Ndi akombe buku, akadikaluya le ulami, ku ndi akadjase. Antu tshe waki 
l'etemwelo, wakaendi tee. Ku ndi akatatela mbatela ati: Afudelu kene 
kambushidiyama l'atei anyu elo. Antu tshe waki emenyi wa dikambu 
diako, wakambi dia aui wa ngandji ka mamba, wakatumbi uma lu unyo 
andi. Vo wakambwana vati: Ndi kemi on'a Josefu uka? (Luc 4:16-22)

Luntu la Jesu
Lam'akeyi Jesu lu leke la Kayisariya Filipi, ndi akambula ambeki andi ati: 
Ukundi wata antu dia On'a untu endi na? Vo wakati vati: Amotshi mvutaka
vati: Joani Ubatizanyi; akina vati: Elidja; akina vati: Jeremiya, kana otoi 
omotshi w'amvutshi. Ndi akawambula ati: Yaukundi ananyu, emi? Simona 
Petero akakaluya diui ati: Kristu keye On'a Unyashungu a lumu. Jesu 



akûkaluya diui ati: Simona Bara-Jona, we eko la otshoko! Ne dia antu 
kunkenya dikambu ne, paka Papa leli l'ulungu.    (Mateu 16:13-17)

Nyuyali la yimba nye l'atei anyu yaki ndu le Kristu Jesu. Kuyanga ndi aki 
lu efanelu ka Unyashungu, ndi kunkana ati: Mbedima pupu la Unyashungu
eko engo ka dimi munda. Keli ndi akayanya uma lu lutumbu, akayala uku 
ukambi, akuto lu efanelu k'antu. Lam'akandayala uku untu, ndi 
akayakitshakitsha, akayala la ukitanyia edja ndu lu nyoi, ee, nyoi ka 
l'utamba a mpeketanya. Ndu uma lu dikambu so, Unyashungu 
akawumbiya otekoya, akawole lukumbu leli ladiku dia kumbu tshe; dia 
adui tshe wakhusameli lukumbu la Jesu, wa l'ulungu, ndu wa ma ladiku dia
kete, ndu wa wa la tshina dia kete; la dia nimi tshe yetawo vati: Jesu Kristu
keli Khumadiondjo, ne dia lutumbu la Unyashungu Shi. (Filipi 2:5-11)

Lutumu la Jesu
Jesu akakumi la Jericho, akatetaka. Untu omotshi aki leko, lukumbu landi 
Zakeyo. Ndi aki kapita ka elungudi w'elambu ndu kanga ongonyi. Ndi 
akayangi mena Jesu uku akindi, keli ndi kumbeya mbéna l'atei w'ului 
w'antu, ne dia ndi aki mundumundu. Okone ndi akalawo la ntundu, 
akatumbela l'utamba wa lukhumu dia ntuwena, ne dia Jesu akayangi mbeta
laawo. Lam'akakumi Jesu lu dihuli diako, ndi akawalela; akawutela ati: 
Zakeyo, usamanya, uhulo; dieli la mi dia mpanga lakaye elo. Ku ndi 
akahulo esadi, akûlungula la ongenongeno. Lam' akawenyi dikambu diako,
vo tshe wakangunanguna vati: Ndi ambutsho dia ntuhanga laka untu a 
kolo. Zakeyo akemala, akatela Khumadiondjo ati: Ulungi, dimi layusha 
akanga a weula etenyi ka hendi ka diango diami. Naka lakose engo uma le 
untu l'umamanyia, dimi layuwukaluya diango nei nei. Jesu akawutela ati: 
Panda kambuya lu luudu lone elo! Ne dia ndu ndi keli kanula ya 
Abarahama. Ne dia On'a untu akayi, dia ndjuyanga la ndjushimbela wane 
wakashisho.        (Luka 19:1-10)

Ndu On'a untu, kundja dia antu mbukambela ulimu, keli akayi dia 
mbakambela ulimu, la dia mbakimwela lumu landi uku etshungwelu ka 
antu efula.         (Mateu 20:28)

Jesu: Diui diandi.
Dimi lakayi uku yanyi la kete, Dia untu tshe layumbetawo, tayalaki lu 
udjima.  (Joani 12:46)

Dimi leko ulami w'ololo w'ekoko. Ulami w'ololo w'ekoko atuvwelaka 
ekoko. ... Ekoko ami watukaka diui diami. Dimi mbaeyaka, vo 



watundjelaka. Dimi mbashaka lumu la pundju. Vo hawuvo pundju. Nduku 
untu ayuwahotola uma lu lunya lami. (Joani 10:11,27,28)

Etema anyu tawudidimaki; nyetawo Unyashungu, nyumbetawo ndu dimi. 
Lu luudu la Papa eko mvudu efula. Utunduyala aha osoku,tshiki 
lakanyutela, ne dia dimi lambutsho dia ntunyolongoswela dihuli. Jesu 
akawutela ati: Dimi leli mbuka, mete la lumu. Nduku untu laya le Papa, 
tshikima uma le mi. Dimi lambunyutshikela ki. Ki kami kamumunyusha. 
Aha uku watushaka wa la kete mbamumunyusha to. Etema anyu 
tawudidimaki, tawukaki woma.  (Joani 14:1,2,6,27)

Khumadiondjo, shu nangaka mena Jesu. (Joani 12:21)
Nyuyi le mi, nyu tshe watukambaka ndu weli la wetshu wa wulu, ku dimi 
layunyusha mumuya. Nyembe lokoho lami, nyeki akambu uma le mi. Ne 
dia dimi la memakana la ndjakitshakitsha l'etema, ku nyu nyayutana 
mumuya l'etema anyu, ne dia lokoho lami leko ololo, la ushiko ami weko 
usadi.    (Mateu 11:28-30)

Enda, dimi lambemala la suku, lambokokola. Lam'ayuka untu diui diami, 
lam'ayundudihula lukuki, dimi layoto le ndi, layole la ndi, ndu ndi ayole la 
mi.         ( Enyelo 3:20)

Simona Petero akawumbula ati: Khumadiondjo, le na atshosu? We keli la 
aui wa lumu la pundju.    (Joani 6:68)

Elangimi ami, kakiane ana a Unyashungu mbesu, diatenama okone 
ayutuyala. Shu mbeyaka shati: Naka ndi ayene, shu tayuyala uku ndi, ne 
dia shu tayuwena uku wendi.   (1 Joani 3:2)

Nyulungi, dimi lundjayi esadi, leko lundjayi ndu la difutu diami dia nfuta 
untu tshe, uku eli etsha andi. Dimi leko Alafa la Omenga, la ntundu ndu la 
ndjihelu, etatelu ndu ekumelu.   (Enyelo 22:12,13)

